IZVJEŠTAJ
KONTROLA EMISIJE IZDUVNIH GASOVA IZ MOTORNIH VOZILA NA PODRUČJU KANTONA SARAJEVO

Decembar, 2009.g.
Dana 25.05.2006.godine na Sjednici Skupštine Kantona Sarajevo, a u skladu sa Zakonom o zaštiti zraka («Službene novine Federacije BiH» br.33/03), usvojena je Odluka o mjerama za očuvanje kvaliteta zraka na području Kantona Sarajevo («Službene novine Kantona Sarajevo br.16/06). Na osnovu člana 25. Odluke, počevši od 01.oktobra 2006.godine, ovo ministarstvo je uvelo obavezu dostavljanja izvještaja o provedenoj kontroli izduvnih gasova motornih vozila prilikom redovnog i vanrednog tehničkog pregleda. Cilj ove aktivnosti je prevencija zagađenja zraka od motornih vozila, budući da je konstatovano da zrak u Kantonu Sarajevo najviše zagađuje saobraćaj.
Na području Kantona do sada je registrovano 18 stanica tehničkog pregleda (STP) i to: Citarprodukt (sada Osing-Ilijaš), Hidrogradnja, Unis automobili i dijelovi, Centrotrans, Bihamk, AC Quatro, Autokuća Šiljak, Autocentar BH, Osing – Vogošća, Tehnički Remontni Zavod Hadžići, Amarin Trejd, Agram - Ilidža, Remis, dvije stanice tehničkog pregleda JKP «Gras», ASA PSS, Autodelta i Agram – Novi Grad

Stanice tehničkog pregleda vozila jednom mjesečno, Ministarstvu prostornog uređenja i zaštite okoliša Kantona Sarajevo, dostavljaju Izvještaje o obavljenim pregledima u pisanoj i elektronskoj formi, kao i mjerne trake na kojima su zabilježene izmjerene vrijednosti.

U saradnji sa Zavodom, ovo ministarstvo je formiralo Registar emisije izduvnih gasova iz motornih vozila. Registar sadrži slijedeće podatke: šifru stanice tehničkog pregleda, datum tehničkog pregleda vozila, broj registra pregleda, redni broj u registru, registarsku oznaku pregledanog vozila, godinu proizvodnje vozila, kilometražu pregledanog vozila, vrstu goriva koju vozilo koristi, adresu, šifru općine stanovanja, te izmjerene vrijednosti koeficijenta propustljivosti za dizelaše (k), ugljen monoksida za benzince (CO) i faktora zraka (λ).

Zavod za informatiku i statistiku vrši kontrolu podataka pregledom mjernih traka koje su stanice tehničkog pregleda dužne dostavljati u prilogu. U tom smislu obavlja se kontrola ispravnosti unošenja podataka sa mjernih traka u izvještaje, te poređenje izmjerenih vrijednosti (CO, k i λ) u odnosu na granične vrijednosti utvrđene Pravilnikom o dimenzijama, ukupnoj masi i osovinskom opterećenju vozila, o uređajima i opremi koju moraju imati vozila i o osnovnim uvjetima koje moraju ispunjavati uređaji i oprema u saobraćaju na putevima („Službene glasnik BiH“ broj 23/07).
Takođe, Ministarstvo prostornog uređenja i zaštite okoliša, periodično obezbjeđuje stručnu podršku za detaljnu analizu validnosti postupka mjerenja izduvnih gasova prilikom tehničkog pregleda vozila. Kroz dosadašnje analize podataka konstatovani su propusti u tehničkom unošenju izmjerenih vrijednosti, te prekoračenja izmjerenih vrijednosti u odnosu na granične. 
Tabela 1. prikazuje ukupan broj prekoračenja u periodu od oktobra 2006.godine do septembra 2009.godine, kada je uvedena obaveza podnošenja izvještaja o provedenoj kontroli izduvnih gasova motornih vozila.
Tabela 1.

	Mjesec
	Ukupan broj pregledanih vozila
	Broj prek. k 
	Broj prek.k
	Broj prekorac

CO
	Broj λ van dozvoljenih vrijednosti 



	
	
	Snaga
	snaga
	
	

	
	
	motora 
	motora 
	
	

	
	
	>73,50
	<=73,50
	
	


	Oktobar 2006
	6504
	24
	48
	161
	1935

	Novembar 2006
	7433
	41
	69
	169
	950

	Decembar 2006
	6760
	18
	12
	90
	999

	Januar 2007
	5831
	10
	7
	59
	786

	Febraur 2007
	5996
	14
	10
	63
	900

	Mart 2007
	7720
	19
	27
	81
	1024

	April 2007
	8502
	33
	37
	80
	1207

	Maj 2007
	6065
	37
	13
	109
	530

	Juni 2007
	8125
	11
	21
	93
	696

	Juli 2007
	8197
	38
	15
	112
	750

	August 2007
	5230
	13
	19
	42
	234

	Septembar 2007
	5796
	8
	13
	21
	200

	Oktobar 2007
	5243
	17
	12
	35
	218

	Novembar 2007
	5686
	18
	9
	39
	181

	Decembar 2007
	4230
	10
	11
	10
	154

	Januar  2008                 
	3170
	18
	0
	20
	72

	Februar 2008
	3373
	15
	7
	12
	128

	Mart 2008
	4676
	7
	7
	14
	189

	April 2008
	4946
	22
	5
	3
	232

	Maj 2008
	4749
	12
	6
	8
	235

	Juni 2008
	4821
	5
	6
	15
	260

	Juli 2008
	4771
	11
	0
	23
	243

	August 2008
	3896
	16
	0
	10
	144

	Septembar 2008
	4056
	6
	0
	8
	176

	Oktobar 2008
	4039
	10
	6
	7
	124

	Novembar 2008
	3326
	6
	6
	10
	114

	Decembar  2008
	3917
	3
	6
	9
	156

	Januar 2009.
	3040
	8
	7
	6
	148

	Februar 2009.
	3124
	5
	4
	7
	169

	Mart 2009.
	3485
	15
	3
	16
	211

	April 2009.
	4614
	13
	5
	25
	272

	Maj 2009.
	7278
	22
	41
	175
	708

	Juni 2009.
	9232
	20
	61
	195
	643

	Juli 2009.
	9934
	34
	50
	225
	878

	August 2009.
	8367
	42
	71
	176
	720

	Septembar 2009.
	7384
	25
	85
	170
	833


k= koeficijent propustljivosti za dizelaše

CO =ugljen monoksid  za benzince   

λ =faktor zraka

Takođe, analizom podataka, uz stručnu pomoć, je utvrđena nevalidnost (nelogičnost) velikog broja podataka, što je moglo ukazivati na različite razloge, a to su:  

-nepravilan postupak mjerenja,

-manipulacija sa vrijednostima,

-nepravilno rukovanje sa uređajima za mjerenje i 

-nepodešen rad motora.

O uočenim nepravilnostima u radu stanica tehničkog pregleda, koji su se mogli konstatovati prilikom vođenja Registra, ovo ministarstvo je upoznalo nadležno Ministarstvo prometa i komunikacija FBiH, te Ministarstvo saobraćaja i Ministarstvo unutrašnjih poslova Kantona Sarajevo. Cilj je bio da se pooštri nadzor nad stanicama tehničkog pregleda, kako bi se unaprijedila tehnička ispravnost vozila, i time smanjio negativan uticaj na kvalitet zraka. 

Budući da je u međuvremenu, putem ovlaštene institucije, Instituta za privredni inženjering iz Zenice, otpočeo stručni nadzor nad radom stanica tehničkog pregleda, ovo ministarstvo je, radi preispitivanja svrsishodnosti vršenja poslova propisanih Odlukom o mjerama za očuvanje kvaliteta zraka na području Kantona Sarajevo, kontrolisalo djelotvornost uvedenog nadzora. U tom smislu, izvršeno je stručno poređenje podataka iz prethodnog perioda, sa podacima za mjesece juni, juli i august 2009.g.

Nakon analize podataka iz Izvještaja od strane Zavoda za informatiku i statistiku Kantona Sarajevo i stručne institucije za rad stanica tehničkog pregleda - «Tehnounion»  Sarajevo, koja je kontrolisala validnost dobivenih podataka, izvršena je komparacija sa izvještajima iz prethodnog perioda. Konstatovano je da je u odnosu na 2007. i 2008.godinu, povećan ukupni broj pregledanih vozila, što se može vidjeti i u tabeli 1. Međutim, kvalitet podataka dostavljenih putem izvještaja nije značajnije poboljšan. 
U tabeli 2. i grafikonu 1. prikazani su podaci sa mjernih traka za mjesece juni, juli i august 2009.g. koji se ne podudaraju sa podacima iz pripadajućih izvještaja.                      
Tabela 2.

	Mjesec
	Ukupan broj pregledanih mjernih traka 
	Broj podataka sa mjernih traka koji se ne 
podudaraju sa podacima iz izvještaja                        
	                      %

	VI/2009
	9.232
	333
	3,6%

	VII/2009
	9.934
	375
	3,8%

	VIII/2009
	8.367
	319
	3,8%

	Total:
	27.533
	1.027
	3,7%

Graf.1.
Pregledom dostavljenih mjernih traka za period (juni, juli i august 2009.g.) izvršena je kontrola podataka iz izvještaja i mjernih traka za svaku stanicu tehničkog pregleda. Konstatovano je slijedeće: 

Stanica tehničkog pregleda „REMIS“
Pregledom mjernih traka stanice Remis konstatovan je određeni broj zabilježenih duplih tablica registarskih oznaka pregledanih motornih vozila. Takođe, Stanica ne dostavlja uvijek izvještaj prema tačno utvrđenoj strukturi podataka, te je redosljed polja netačan. Upisivanje duplih podataka u rednom broju registra kod stanice Remis zahtjeva posebnu pažnju, jer šifra stanice, broj registra i redni broj u registru predstavljaju ključ za bazu i ne dozvoljavaju duple vrijednosti po ovim atributima. 

Metodom slučajnog uzorka uzet je za analizu uzorak od 93 mjerne trake. Konstatovane su nepravilnosti, kao napr.: 

Kod vozila Seat Toledo reg  tab. 110-T-013 uređaj iz baze podataka za ovaj tip vozila pokazuje da je fabrička vrijednost max. 4500 º/min i zatamnjenje 2,5 m-¹. Kontrolor je sa tri uzastopna ispitivanja emisije dima postigao srednju vrijednost opaciteta 2,93 m-¹ što je očita greška mjerenja. Na ispisnoj traci nedostaje vrijednost temperature ulja u motoru, a broj obrtaja motora je nula, što znači da mjerenje nije ni vršeno.

Na vozilu Pežo nisu upisani registarski brojevi što predstavlja  zakonski nedopuštenu radnju. 

Konstatovan je veliki broj ispisa koji su nevidljivi i ne mogu se komentarisati.

Pri mjerenju emisije izduvnih gasova benzinskih motora izmjerene 07.08.2009.godine, konstatovano je da kod vozila reg. tab. 895-E-845 broj obrtaja motora iznosi nula, a temperatura ulja u motoru 57ºC. Isti slučaj je i kod vozila reg. tab. 285-J-318. Broj obrtaja motora iznosi nula, a temperatura ulja u motoru 32ºC, što predstavlja kršenje procedure mjerenja.

Kod vozila reg.tab. 706-K-198 dana 21.07.2009.godine izmjerena emisija CO je nula, što je nemogući rezultat. Kod navedenih vozila nije upisan tip vozila.
Kontrolom ostalih traka konstatovane su slične greške, što ukazuje na očito kršenje procedure mjerenja propisano Pravilnikom o dimenzijama, ukupnoj masi i osovinskom opterećenju vozila, o uređajima i opremi koju moraju imati vozila i o osnovnim uvjetima koje moraju ispunjavati uređaji i oprema u saobraćaju na putevima („Službene glasnik BiH“ broj 23/07).

Stanica tehničkog pregleda „UNIS AUTOMOBILI I DIJELOVI“
Kontrolom validnosti podataka iz izvještaja i mjernih traka iz uzorka od 38 traka, ustanovljeno je slijedeće:

Pri mjerenju emisije izduvnih gasova dizel motora duž čitavog uzorka nisu ispisane temperature ulja u motoru i broj obrtaja motora, što predstavlja kršenje procedure mjerenja. Vozilo reg. tab. 763-J- 506, koje je pregledano 06.07.2009. godine nema upisanog tipa vozila. Vodi se da je sa dizel motorom, a ispisi rezultata su bili od vozila sa benzinskim motorom, što je još jedna nedopuštena radnja.

Kod mjerenja emisije izduvnih gasova benzinskih motora duž čitavog uzorka u junu i julu mjesecu nisu ispisane temperature ulja u motoru, a broj obrtaja motora jednak je nuli, što znači da mjerenje nije ni vršeno.            

Isto kršenje se nastavlja i u augustu mjesecu, samo što su izmjerne temperature od 20ºC - 26ºC, dakle mjerena temperatura okoline, a ne motora, kako je propisano.  

Takođe, kod vozila sa benzinskim motorom, 5 od 15 vozila koja su bila na mjerenju, nemaju ispisane λ vrijednosti, što je sada i zakonska obaveza da bi se mogla provjerit validnost mjerenja.

Stanica tehničkog pregleda „ HIDROGRADNJA“

Hidrogradnja je stavljala oznaku "----" za vrijednost  λ, što predstavlja problem, jer je atribut λ numeričke vrijednosti.

Od ove stanice tehničkog pregleda imali smo uzorak od 27 mjernih traka vozila pregledanih u periodu izvršene kontrole (juni, juli i august 2009.godine). Ustanovljeno je slijedeće:

- ispisani rezultati na mjernim trakama su teško vidljivi za očitavanje,

- nedostaju podaci o tipu vozila na cijelom uzorku,

- kod vozila sa benzinskim motorom nema ispisa temperature ulja u motoru kod 5 vozila,  

 a kod 11 vozila temperature su niže od vrijednosti propisane procedurom mjerenja, 

- vrijednosti λ prelaze dozvoljene granične vrijednosti ili nedostaju, 

- broj obrtaja motora je nula pri mjerenju emisije izduvnih gasova sa benzinskim motorom,

- kod vozila sa dizel motorom  nema ispisa temperature ulja u motoru kod 4 vozila, a kod 9 vozila su niže od vrijednosti propisane procedurom mjerenja,

- vozilo pregledano 01.07.2009.godine reg.tab. 376-T-610 bez oznake tipa vozila, nema izmjerene emisije dima što je nemogući rezultat,

- ispis oznake registarskih tablica kod 7 vozila nedostaje. 

Na osnovu gornjih činjenica rezultati mjerenja izduvnih gasova dizel i benzinskih motora ne predstavljaju stvarno stanje mjerenja izduvnih gasova. 
Stanica tehničkog pregleda „ AUTODELTA“

Pregledom mjernih traka konstatovan je određeni broj zabilježenih duplih tablica registarskih oznaka pregledanih motornih vozila.
Autodelta dostavlja mjerne trake koje je jako teško kontrolisati jer su potpuno savijene tako da se ne mogu listati, nisu složene po redosljedu i mora se za svaku mjernu traku koristiti opcija "pronađi" što jako usporava kontrolu. Osim što nepravilno dostavlja podatke za datum pregleda, veliki broj grešaka je u pisanju vrijednosti k, jer se koristi dvostruki zarez npr.2,,39 što je informatički nepravilno, jer se radi o numeričkom polju. 

Pregledom uzorka od 27 mjernih traka za kontrolu validnosti podataka ustanovljeno je slijedeće: 
- duž čitavog dobijenog uzorka nedostaju ispisi godina proizvodnje vozila i snaga motora,

- ispis oznake registarskih tablica nedostaje kod 7 vozila,

- duž čitavog uzorka broj vin ima samo 6 brojeva a treba da ima 17 brojeva,

- kod vozila sa benzinskim motorom duž čitavog uzorka nedostaju vrijednosti λ.

Nedostatak ovih podataka predstavlja nedopuštene radnje prilikom mjerenja emisije izduvnih gasova vozila.
Stanica tehničkog pregleda „ AUTOCENTAR BH“

Pregledom mjernih traka takođe je konstatovan određeni broj zabilježenih duplih tablica registarskih oznaka pregledanih motornih vozila.
Za kontrolu validnosti podataka, metodom slučajnog uzorka pregledan je uzorak od 51 mjerne trake (mjernog lista). Navodimo slijedeće primjere:

Pri mjerenju emisije izduvnih gasova izvršenog 08.08.2009.g. kod vozila Audi reg. tab. 874-J-727 sa benzinskim motorom, broj obrtaja motora pri ispitivanju jednak je nuli što znači da mjerenje nije ni vršeno. Temperatura ulja u motoru iznosi 60ºC, odnosno niža je od vrijednosti propisane procedurom mjerenja.

Vrijednosti CO i λ su u granicama zakonom dozvoljenih vrijednosti.

Kontrolom mjernog lista vozila Ford Focus reg.tab. 218-T-774 sa benzinskim motorom čije je mjerenje  izvršeno 03.08.2009.godine, ustanovljeno je isto kršenje procedure mjerenja kod broja obrtaja motora i temperature ulja. Kod ovog vozila uočeno je još da je vrijednost CO jednaka nuli što je nemogući rezultat, dakle mjerenje nije ni vršeno.

Kontrolom mjernog lista sa mjerenja izvršenog dana 08.06.2009.godine vozila VW Passat reg.tab. 044-A-228 sa dizel motorom ustanovljeno je da nema ispisa podataka za temperaturu ulja u motoru i broj obrtaja motora pri mjerenju emisije dima što je očigledno kršenje procedure mjerenja. 

Uvidom u ostale mjerne liste dizel testa cjelog uzorka konstatuju se takođe ista kršenja procedure kao kod predhodnog vozila. 
Kontrolom ostalih traka konstatovane su slične greške, što ukazuje na kršenje procedure mjerenja propisano Pravilnikom o dimenzijama, ukupnoj masi i osovinskom opterećenju vozila, o uređajima i opremi koju moraju imati vozila i o osnovnim uvjetima koje moraju ispunjavati uređaji i oprema u saobraćaju na putevima („Službene glasnik BiH“ broj 23/07).
Stanica tehničkog pregleda „ASA PSS“

STP „ASA pss“ vrlo često prekoračuje rokove dostavljanja izvještaja u skladu sa Kantonalnom odlukom.

Ova stanica tehničkog pregleda vozila, dostavlja mjerne trake na kojima nema registarske oznake (npr. samo napisano REG1), pa prema tome nije moguće da se vrši kontrola navedenih mjernih vrijednosti. ASA PSS  nepravilno dostavlja podatke za polje datum pregleda, jer iza godine stoji tačka što ne zadovoljava kriterij datumskog polja.

Za kontrolu validnosti podataka uzet je uzorak od 22 mjerne trake. Navodimo slijedeće primjere kršenja procedure mjerenja:
Kod mjerne trake kod koje su 17.07.2009.godine u 8 sati i 57 minuta izmjereni izduvni gasovi vozila sa benzinskim motorom, ustanovljeno je slijedeće:

- broj obrtaja motora jednak je nuli,

- temperatura ulja u motoru takođe je jednaka nuli.

Ove dvije činjenice pokazuju kršenje procedure mjerenja emisije izduvnih gasova.

Na mjernoj traci nedostaju još osnovni podaci o vozilu iz kojih bi vidjeli o kom se vozilu uopšte radi što predstavlja nedopustivu radnju prema Pravilniku o dimenzijama, ukupnoj masi i osovinskom opterećenju vozila.

Druga mjerna traka uzeta je sa mjerenja od 17.07.2009. godine u 5 sati i 15 minuta za vozilo sa benzinskim motorom. Za ovu mjernu traku takođe sve konstatacije važe isto kao i za predhodnu traku. Pored toga, nije logično vrijeme izvršenog mjerenja.
Zatim je uzeta mjerna traka sa mjerenja od 28.08.2009.godine u 13 sati i 41 minut vozila sa dizel motorom. Sa trake se vidi da se radi o vozilu Toyota rav 4. Uređaj iz baze podataka za ovaj tip vozila pokazuje da je fabrička vrijednost broja obrtaja max.5000º/min. Kontrolor je sa tri uzastopna mjerenja postigao 930-2550 º/min i izmjerio opacitet 1,44 mˉ 1 što je očita greška mjerenja.

Takođe i kod ovog vozila nedostaju podaci o vozilu i registarski broj tablica.

Slični nedostaci su konstatovani i u ostalim uzorcima.
Stanica tehničkog pregleda „ BIHAMK TC“

Kod ove stanice tehničkog pregleda uzeli smo uzorak od 49 mjernih listova. Iz uzorka navodimo slijedeće primjere grešaka koje se ponavljaju u velikom dijelu uzorka:  
Jedan mjerni list odnosi se na mjerenje emisije izduvnih gasova vozila Škoda Fabia reg. tab. S 64897. Mjerenje je izvršeno 18.08.2009.godine u 8 sati i 46 min. Ustanovljeno je slijedeće:

- vrijednost λ nije ispisana, te se ne može provjeriti validnost mjerenja,

- u rezultatu izmjerene emisije CO je nula što je nemoguća vrijednost,
- registarska oznaka nije tačna.
Drugi mjerni list uzet je sa mjerenja obavljenog 09.08.2009. godine u 22 sata i 30 minuta. Vozilo je Alfa Romeo reg. tab. 671-M-657 sa benzinskim motorom. I kod ovog vozila izmjerena emisija CO je nula, što je nemogući rezultat. Vrijednost λ je 1,679 što prelazi zakonom dozvoljene vrijednosti od 1,00 ±0,03, gdje je očita manipulacija sa uređajem za mjerenje i rezultatima mjerenja. Vrijeme vršenja mjerenja nije logično.
Treći mjerni list uzet je sa mjerenja dana 24.06.2009. godine u 13 sati i 39 minuta. Vozilo je VW Passat sa dizel motorom reg.tab. 388-J-031 i ustanovljeno je slijedeće:

- nedostatak podataka za broj obrtaja motora i temperatura ulja u motoru,

- kontrolor je sa tri uzastopna mjerenja emisije dima postigao samo (630-1090) º/min što je puno niže od fabričke maksimalne vrijednosti i izmjerio opacitet (0,17-0,30) mˉ 1 .

Ostali uzorci u velikom broju pokazuju nepravilnost u postupku mjerenja, odnosno kršenje procedura mjerenja.
Stanica tehničkog pregleda „ TRZ HADŽIĆI“

TRZ Hadžići dostavlja mjerne trake koje nisu složene prema redosljedu navedenom u izvještaju, a neke mjerne trake nisu unesene u izvještaj. TRZ Hadžići u dostavi svojih izvještaja stavljaju oznaku "– "gdje nema vrijednosti k, CO ili  λ, što ne zadovoljava kriterije za navedena polja, jer su numeričkog tipa. Takođe, konstatovan je određeni broj zabilježenih duplih tablica registarskih oznaka pregledanih motornih vozila.
Korišten je uzorak od 54 mjerne trake metodom slučajnog uzorka. Navedena su tri primjera uočenih nepravilnosti.
Prva mjerna traka uzeta je sa mjerenja od 20.06.2009. godine u 6 sati i 46 minuta. Vozilo je sa dizel motorom reg. tab. 624-J-188. Kontrolom ove mjerne trake, pored činjenice da je vrijeme izvršenog mjerenja nelogično, ustanovljeno je takođe:

- da je mjerenje emisije dima vršeno pri temperaturi ulja u motoru od 22ºC što predstavlja temperaturu okoline, a ne temperaturu ulja u motoru, kako je propisano,

- da podaci o broju obrtaja motora pri mjerenju uopšte nisu ispisani što je očito kršenje procedure mjerenja i

- da nedostaje podatak o tipu vozila.

Druga mjerna traka uzeta je sa mjerenja od 01.07.2009.godine u 13 sati i 58 minuta i ustanovljeno je slijedeće:

- nedostatak podataka o tipu vozila,

- pojedine vrijednosti mjerenja pisane su ručno, što je nedopuštena radnja,

- temperatura ulja u motoru je 22ºC, što je mjerenje temperature okoline i 

- broj obrtaja motora jednak je nuli što je očito kršenje procedure mjerenja.

Treća mjerna traka uzeta je sa mjerenja od 31.08.2009.godine u 9 sati i 10 minuta. Za ovu mjernu traku važi sve isto kao i za predhodnu.

Ove činenice ukazuju na konstantno kršenje procedure mjerenja emisije izduvnih gasova vozila.

Stanica tehničkog pregleda „OSING“ Ilijaš 
Ova stanica tehničkog pregleda vozila dostavljala je mjerne trake koje nisu složene prema redosljedu navedenom u izvještaju. 

U izvještaju za august 2009. dostavljeni su podaci koji nisu potpuni za polje datum pregleda.

Metodom slučajnog uzorka uzet je uzorak od 46 mjernih traka. U nastavku su navedeni najčešći nedostaci konstatovani u uzorku.

Kod prve mjerne trake mjerenje je izvršeno 24.08.2009. godine u 12 sati i 16 minuta i ustanovljeno je slijedeće:
- nema tipa vozila, 

- fabrička vrijednost CO jednaka je nuli što je nemoguća vrijednost,

- u mjernim rezultatima broj obrtaja motora jednak je nuli što ukazuje na kršenje procedure mjerenja, 
- vrijednost λ je u zakonom propisanim granicama.

Druga mjerna traka uzeta je sa mjerenja dana 01.07.2009. godine u 8 sati. Vozilo je Fiat Bravo sa dizel motorom reg. tab. 207-T-181. I kod ovog vozila broj obrtaja motora pri mjerenju jednak je nuli, a temperatura ulja u motoru je 70ºC, što takođe ukazuje na kršenje procedure mjerenja. 

Treća mjerna traka je sa mjerenja dana 05.06.2009. godine u 7 sati i 49 minuta. Vozilo je Ford Fiesta sa dizel motorom. Kod ove trake takođe smo uočili isto kršenje procedure kao kod predhodnog vozila samo što ovdje imamo još jednu nedopuštenu radnju, to jest nema oznake registarskih tablica.

Stanica tehničkog pregleda „OSING“ Vogošća
Prilikom kontrole dostavljenih izvještaja i mjernih traka, uočeno je ponavljanje registarskih oznaka sa različitim mjernim vrijednostima što dovodi do sumnje u tačnost svih mjernih vrijednosti. Osing Vogošća u dostavi svojih izvještaja stavljaju oznaku "– "gdje nema vrijednosti k, CO ili  λ, što ne zadovoljava kriterije za navedena polja, jer su numeričkog tipa. Vrijednost  λ treba da ima tri decimalna mjesta. Međutim, Osing Vogošća dostavlja izvještaj na kojem stoje samo dva decimalna mjesta.  

.  
Kod ove stanice tehničkog pregleda uzet je uzorak od 52 mjerne trake. Navedeno je nekoliko primjera primijećenih nedostataka. 

Prva mjerna traka uzeta je sa mjerenja dana 01.06.2009. godine u 7 sati i 12 minuta i ustanovljeno je :

- da nema ispisa koji je tip vozila nego samo da je vozilo sa benzinskim motorom reg.tab. 131-A-366,

- da je mjerenje vršeno pri temperaturi od 48ºC što je niže od zakonom propisanih 80ºC, 

- da vrijednost λ prelazi zakonom dozvoljenu vrijednost od 1,00±0,03.

Druga mjerna traka uzeta je sa mjerenja od 31.07.2009.godine u 11 sati i 36 minuta. Vozilo je sa dizel motorom reg.tab. 963-M-780 i ustanovljeno je slijedeće:

- nedostaje podatak o tipu vozila ,

- nedostaje podatak o broju obrtaja motora što predstavlja kršenje procedure mjerenja.

Treća mjerna traka uzeta je sa mjerenja dana 31.07.2009.godine u 11 sati i 59 minuta. Vozilo je VW sa benzinskim motorom reg.tab. 421-J-845. Temperatura ulja u motoru pri mjerenju je 24ºC  što je temperatura okoline, znači isto kršenje procedure mjerenja kao kod prve mjerne trake samo što ovdje nije ispisana λ vrijednost, koja služi za provjeru izmjerenih vrijednosti. Takođe nije dat tip vozila, nego samo proizvođač.
Stanica tehničkog pregleda „AGRAM“ Ilidža
Pregledom mjernih traka konstatovan je određeni broj zabilježenih duplih tablica registarskih oznaka pregledanih motornih vozila.
Metodom slučajnog uzorka validnost podataka je kontrolisana iz uzorka od 37 mjernih traka. Navodimo sljedeće primjere uočenih nepravilnosti: 
Mjerna traka sa mjerenja od 11.06.2009. godine u 8 sati i 21minutu. Vozilo je Fiat Punto sa dizel motorom i ustanovljeno je slijedeće:

- nedostaje ispis oznake registarskih tablica,

- uređaj iz baze podataka za ovaj tip vozila pokazuje da je fabrička vrijednost broja obrtaja max.6000º/min i zatamnjenje 2,5mˉ ¹, a kontrolor je sa tri uzastopna mjerenja emisije dima postigao samo cirka 2000º/min i izmjerio opacitet 0,05m-1, što je očita greška mjerenja.

Druga mjerna traka uzeta je sa mjerenja od 16.07.2009. godine u 13 sati i 20 minuta. Vozilo je Škoda Octavia sa dizel motorom reg.tab. 371-E-160. Ista greška mjerenja se ponavlja i kod ovog vozila kao kod predhodnog.

Treća mjerna traka uzeta je sa mjerenja dana 24.08.2009. godine u 15 sati i 30 minuta. Vozilo je Ford Focus sa benzinskim motorom reg.tab. 513-J-358. Kod ove mjerne trake nedostaje ispis λ vrijednosti, koja služi za provjeru izmjerenih vrijednosti emisije dima vozila. 
Kroz kompletan uzorak maksimalni postignuti broj obrtaja je upola manji od moguće vrijednosti kod ispitanih vozila. I u izvještajima iz 2007.godine, ova stanica je pravila iste greške na koje je skrenuta pažnja. Međutim, nedostaci nisu otklonjeni.
Stanica tehničkog pregleda „AGRAM“ Novi Grad 

Agram-Novi grad  nepravilno dostavlja podatke za polje datum pregleda, jer iza godine stoji tačka što ne zadovoljava kriterij datumskog polja. Takođe, konstatovan je određeni broj zabilježenih duplih tablica registarskih oznaka pregledanih motornih vozila.
Za kontrolu validnosti podataka, korišten je uzorak od 37 mjernih traka. Navodimo slijedeće primjere uočenih nepravilnosti:

Prva mjerna traka uzeta je sa mjerenja dana 11.06.2009.godine u 14:46:45 sati i ustanovljeno je slijedeće:

-vozilo je Fiat Croma sa dizel motorom bez oznake registarskih tablica, što je zakonski nedopuštena radnja,

- u bazi podataka za ovaj tip vozila konstatovano je da je fabrička vrijednost broja obrtaja max. 6000º/min. i zatamnjenje 2,5mˉ1, a kontrolor je sa tri uzastopna mjerenja emisije dima postigao samo (1717-2221)º/min. i izmjerio opacitet 0,12mˉ1, što je očita greška mjerenja.

Druga mjerna traka uzeta je sa mjerenja dana 13.07.2009.godine u 10:06:56 sati. Vozilo je Audi A8 sa dizel motorom bez oznake registarski tablica. I kod ovog vozila ponavljaju se iste greške kao kod predhodnog vozila.

Treća mjerna traka je sa mjerenja 18.08.2009. godine u 17:50:00 sati. Vozilo je Fiat Punto sa benzinskim motorom reg.tab. 621-M-381 i ustanovljeno je da su vrijednosti CO i λ u granicama dozvoljenih vrijednosti.

Kroz cijeli uzorak primjećeno je da se nije postizao maksimalan broj obrtaja zbog čega rezultati mjerenja nisu validni.

Stanica tehničkog pregleda KJKP „ Gras“  Velikih drveta

KJKP Gras je dostavio izvještaj sa netpotpunim podacima broja registra.
Od ove stanice tehničkog pregleda uzet je uzorak od 34 mjerne trake pregledanih vozila. Tokom pregleda ustanovljeno je slijedeće:

- ispisani rezultati na pojedinim mjernim trakama su teško vidlljivi za očitavanje,  

- nema podataka o tipu vozila na cijelom uzorku i

- nema ispisa temperatura ulja u motoru i broja obrtaja motora duž cijelog uzorka.

Na osnovu ovih činjenica  svaka dalja analiza je suvišna.

Stanica tehničkog pregleda KJKP „Gras“  Depo trolejbusa

Za ovu stanicu tehničkog pregleda izvršen je pregled uzorka od 22 mjerne trake. U uzorku je bilo 9 mjernih traka vozila sa dizel motorom i ustanovljeno je slijedeće:

- na mjernim trakama nedostaju vrijednosti broja obrtaja motora,

- vrijednosti temperature ulja u motoru su niže od minimalne dozvoljene temperature pri mjerenju - 80ºC i 

- nema podataka o tipu vozila.

Kod vozila sa benzinskim motorom uočeno je slijedeće:

- ispisi mjernih traka su blijedi i teško čitljivi,

- kod 6 vozila nedostaju vrijednosti broja obrtaja motora i 

- vrijednosti λ su više od dozvoljenih od 1,00±0,03.

Na osnovu ovih činjenica dalja analiza je suvišna.

Stanica tehničkog pregleda „CENTROTRANS“
Centrotrans nije dostavljao sve mjerne  trake prema izvještaju i iste nisu bile složene po redosljedu.
Sa ove stanice tehničkog pregleda kontrolisan je uzorak od 22 mjerne trake. Uočeno je slijedeće:

- duž čitavog uzorka broj obrtaja motora jednak je nuli, 

- duž čitavog uzorka vrijednosti temperature ulja u motoru su puno niže od min. dozvoljene što je očito da se ne vrši mjerenje, 

- ispisi mjernih traka su teško vidljivi i čitljivi,

- kod vozila sa benzinskim motorom vrijednosti λ su više od zakonom dozvoljene vrijednosti od  1,00±0,03, osim 5 vozila gdje su zadovoljavajuće.

Ove činjenice ukazuju na očito kršenje procedure mjerenja emisije izduvnih gasova vozila.

Stanica tehničkog pregleda „ AMARIN TREJD“

Amarin trejd nepravilno upisuje vrijednost k jer je neispravno 10-0,23, treba da stoji samo srednja vrijednost 0,23. Ovo je u prethodnom izvještaju bilo naglašeno, međutim to se kontinuirano nastavlja.

Sa ove stanice tehničkog pregleda kontrolisan je uzorak od  60 mjernih traka pregledanih vozila u junu, julu i augustu mjesecu 2009. godine. Od toga sa benzinskim motorom bilo je 25 mjernih traka. Prilikom pregleda ustanovilo se slijedeće: 

- nema ispisa temperatura ulja u motoru duž čitavog uzorka,

- kod 15 vozila sa benzinskim motorom vrijednosti λ su više od dozvoljenih i 

- kod vozila sa benzinskim motorom uređaj iz  baze podataka pokazuje da je fabrička vrijednost CO jednaka nuli što je nemoguće. Očito je da se ne vrši mjerenje emisije izduvnih gasova.
U odnosu na prethodno ispitivanje validnosti dostavljenih rezultata mjerenja, kod ove stanice je primijećeno poboljšanje.

Stanica tehničkog pregleda „ AC QUATTRO“

AC Quattro je dostavljao mjerne trake koje su slabo vidljive tako da je kontrola bila otežana. AC Quattro u polje kilometraža koje je numeričkog tipa u izvještaju je upisivao oznaku "*" . Greška je pravljena i za datumsko polje, jer je iza godine stavljena tačka, što prema zahtjevu nije dozvoljeno, jer se mora poštivati format datumskog polja. Konstatovan je određeni broj zabilježenih duplih tablica registarskih oznaka pregledanih motornih vozila.
Metodom slučajnog uzorka validnost podataka je kontrolisana na uzorku od 66 mjernih traka. Navodimo primjere uočenih nedostataka:
Na prvoj mjernoj traci mjerenje je izvršeno 22.06.2009. godine u 10 sati i 37 minuta. Vozilo je sa benzinskim motorom reg.tab. 435-J-759 i ustanovljeno je slijedeće:

- temperatura ulja u motoru je 62ºC koja je niža od min. dozvoljene temperature od 80ºC i predstavlja kršenje procedure mjerenja,
- nema podatka o tipu vozila što je nedopuštena radnja pri identifikaciji vozila.

Druga mjerna traka uzeta je sa mjerenja od 23.07.2009. godine u 14 sati i 11 minuta. Vozilo je sa  benzinskim motorom reg.tab. 081-M-120. I kod ovog vozila uočene su iste greške kao kod prvog vozila.

Treća mjerna traka uzeta je sa mjerenja od 14.08.2009.godine u 13 sati i 45 minuta. Vozilo je sa dizel motorom reg.tab. 353-T-563. Takođe, i kod ovog vozila uočene su iste greške kao kod prva dva vozila.

Dalja analiza nije potrebna, jer se vidi konstantno kršenje procedure mjerenja.

STP Autokuća „ŠILJAK“
STP Autokuća «Šiljak» d.o.o. Ilidža, koja se nalazi u ul.Butmirska cesta 37, Ilidža, nije redovno dostavljala izvještaje. Predmet je predat ekološkoj inspekciji na nadležno postupanje, nakon čega je dobiveno obrazloženje da stanica nema kadrova niti je informatički opremljena da bi dostavljala podatke elektronskim putem, kako je navedeno u Uputstvu koje je izradilo Ministarstvo prostornog uređenja i zaštite okoliša i dostavilo svim stanicama tehničkog pregleda.

Takođe, u periodu kada su izvještaji dostavljeni ovom ministarstvu, oni nisu mogli biti uneseni u Registar, jer je izostalo dostavljanje elektronske verzije istog.
Od ove stanice tehničkog pregleda iskontrolisan je uzorak od 123 mjerne trake pregledanih vozila u  augustu mjesecu 2009.godine. Sve trake odnose se na vozila sa benzinskim motorom. Njihovim pregledom ustanovili smo slijedeće:

- duž čitavog uzorka temperatura ulja u motoru je niža od propisane temprature, što je očito kršenje procedure mjerenja. Samo kod 15 vozila ispoštovana je procedura mjerenja u pogledu temperature ulja u motoru. 

- vrijednosti λ odstupaju od dozvoljene granične vrijednosti 1,00±0,03 kod 60 vozila,  

- vrijednosti CO kod 20 vozila prelaze dozvoljene granične vrijednosti. 

Kod ove stanice interesantno je da na mjerenju emisije izduvnih gasova.nije bilo nijedno vozilo sa dizel motorom Ostale mjerne trake zadovoljavaju procedure mjerenja emisije izduvnih gasova.

ZAKLJUČAK
Nakon detaljne analize rezultata mjerenja i komparacije podataka prije i poslije uvođenja video nadzora možemo zaključiti slijedeće:

· Za period juni, juli i august 2009. godine uočeno je povećanje broja pregledanih vozila, koji  ukupno dostiže cifru od 27.533.
· Iznova je konstatovano : a)  nepoznavanje metoda mjerenja od strane kontrolora,
           b) manipulisanje sa podacima o izvršenom mjerenju,
c) prikrivanje vozila nad kojim nije uopšte izvršeno mjerenje.

· Analizom validnosti dostavljenih podataka, možemo zaključiti da stanice tehničkog pregleda nisu eliminisale vozila koja ne ispunjavaju kriterije propisane Pravilnikom o dimenzijama, ukupnoj masi i osovinskom opterećenju vozila, o uređajima i opremi koju moraju imati vozila i o osnovnim uvjetima koje moraju ispunjavati uređaji i oprema u saobraćaju na putevima («Službeni glasnik BiH» br. 23/07), odnosno da je izvršena registracija vozila kod kojih je ustanovljeno prekoračenje Pravilnikom dozvoljenih vrijednosti emisije izduvnih gasova,
· Konstatovano je da se 3,7% podataka sa mjernih traka ne podudaraju sa podacima iz izvještaja, 
· Pojedine stanice tehničkog pregleda su unosile duple tablice za pregledana motorna vozila, na osnovu čega se može zaključiti da je bilo neregularnosti prilikom vršenja mjerenja emisije izduvnih gasova.  Analizom broja duplih tablica može se uočiti da u periodu juni, juli i avgust 2009. godine, broj duplih tablica pregledanih motornih vozila iznosi oko 1.066 ili 12% . 
· Kod izrade izvještaja neke stanice tehničkog pregleda griješe kod unosa vrijednosti  k, CO i  λ, tako što decimalana mjesta odvajaju tačkom, pa dolazi do pogrešnog preračunavanja vrijednosti i ta pojava nije rijetkost. Detaljnim kontrolisanjem od strane Zavoda za informatiku i statistiku KS sve navedene greške se uspješno otklanjaju.
Iz navedenog se vidi da nije bitno unaprijeđen kvalitet vršenja tehničkog pregleda vozila. 

Ipak, Ministarstvo prostornog uređenja i zaštite okoliša Kantona Sarajevo je uspostavljanjem monitoringa izduvnih gasova iz vozila iniciralo veći angažman nadležnih organa u prevazilaženju negativnih pojava u radu stanica tehničkog pregleda, čime je ispunjena naša funkcija. 
Možemo konstatovati da je uvođenjem video nadzora u stanice tehničkog pregleda vozila, napravljen pomak u smislu izbjegavanja pregleda vozila. Ipak, nisu eliminisani propusti vezani za poštivanje procedura mjerenja, kvaliteta izmjerenih podataka, a posebno nije došlo do onemogućavanja učešća u saobraćaju vozila koja imaju prekomjerne vrijednosti izduvnih gasova.
Ministarstvo prostornog uređenja i zaštite okoliša Kantona Sarajevo očekuje da će se bržom dinamikom nastaviti usavršavati sistem kontrole rada stanica tehničkog pregleda i time doprinijeti smanjenju negativnog uticaja motornih vozila na zagađenje zraka, a samim tim eliminisati štetne posljedice na ljudsko zdravlje.   

